
Giuvenils vulan votar cun «easyvote»

Incumbensa parlamentara da deputada Sandra Locher Benguerel (ps Cuira)

M (mc) Per la socialisaziun e la parti-
cipaziun politica ési impurtant da du-
magnar gia ils giuvenils da 18 onns a
I'urna. Da quest avis é la deputada so-
cialdemocratica Sandra Locher Ben-
guerel (Cuira) che ha inoltra ensemen
cun 57 consegnants in‘incumbensa
correpundenta en il cussegl grond. Te-
nor Sandra Locher Benguerel &si anc adi-
na uschia che la generaziun giuvna sa
participescha main ferm ad elecziuns e
votaziuns che la generaziun pli viglia. In
studi da I'Universitad da Berna docu-
mentescha che la participaziun a 'urna ¢
per regla tar giuvenils da 18 fin 25 onns
per la mesadad pli bassa che tar la gene-
raziun tranter 66 e 75 onns. Plinavant sa
mussia che giuvenils che han prendi part
tranter 18 e 25 onns ina giada da vota-
ziuns fan quai era pli tard pli savens. In
motiv per quest’abstinenza saja senz’au-
ter er il fatg ci'ils documents da votaziun
na sajan betg adattads per la giuventetg-
na. In studi actual pretenda plinavant
ck’il linguatg saja memia cumplitga e che
la stenta da tschertgar las infurmaziuns
saja memia stentusa. Quai confermia il
studi actual «Scoop-it 2.0». La gronda
maioritad dals giuvenils interrogads per-
fereschia plinavant texts curts.

Interess politic € impurtant per
pudair salvar la democrazia directa
«Linteress politic dals giuvens votants e
da las giuvnas votantas ¢ in impurtant
fundament per pudair salvar noss sistem
da la democrazia directa», scriva Sandra
Locher en sia incumbensa. Ina pussaivla-
dad per promover l'interess politic da la
giuventetgna saja — tenor in studi dal Se-
cretariat statal per furmaziun, perscruta-
ziun ed innovaziun l'agid da votaziun
«easyvote». D’ina evaluaziun da quest si-
stem saja plinavant resorti ch'ils giuvenils
sajan effectivamain stads pli motivads da

Cun «easyvote» vul ins animar la giuventetgna da sa participar pli stedi a votaziuns ed elecziuns. MAD

sa participar a las votaziuns grazia a 'agid
da votaziun «easyvote».

Tgé e «easyvoten?
«Easyvote» elavura infurmaziuns simplas
bain chapiblas e politicamain neutralas
per votaziuns. I sa tracta dad in project
da P'Associaziun tetgala dals parlaments
da giuventetgna da la Svizra. En quest
agid davotaziun vegnan ils projects da las
votaziuns federalas e chantunalas min-
tgamai declerads a moda politicamain
neutrala sin duas paginas A5. Realisads
vegnan quests agids da votaziun en lavur
voluntaria da passa 120 giuvenils. La
producziun vegn fatga tenor ina proce-
dura cleramain definida e sa basa sin ils
documents da votaziun uffizials, uschia
che la neutralitad dals agids «easyvote»
po vegnir garantida da tut temp.

15 vischnancas
en gia abunentas
Tenor il rapport davart la promoziun
d’uffants e giuvenils en il chantun Gri-
schun han actualmain 15 vischnancas
politicas abuna «easyvote» per giuvens
creschids. Per il chantun Grischun dat-
ti pia gia dapi intgins onns in’ediziun
chantunala da I’agid da votaziun «easy-
Las vischnancas participadas
pajan ina contribuziun da tschintg
francs per persuna ed onn al project
«easyvote». Ellas transmettan plina-
vant duas giadas ad onn las adressas da
lur giuvens votants ad «easyvote», il
schurmetg da datas ¢ dentant garanti.
En vista al squitsch finanzial che regia
actualmain sin las vischnancas grischu-
nas &si da quintar ch’il dumber mudest
da quests abunaments vegnia anc a

vote».

sminuir, uschia che la producziun da
quest documents chantunals vegnia ad
esser periclitada, constatescha Sandra
Locher Benguerel. Tenor ella &si den-
en linteress dal chantun ch’ils
messadis da las votaziuns chantunalas
e federalas vegnian chapids da las giu-
vnas votantas e dals giuvens votants.
Per quest intent duain las broschuras
dad «easyvote» vegnir furnidas cun in
scriver accumpagnant en tut las 125 vi-
schnancas grischunas.

Sch’ina vischnanca sa decida la finala
per «easyvote» duai ella vegnir sustegnida
dal chantun cun in franc per onn e per
abunament.

Ils incumbensaders vulan plinavant
che il chantun examineschia ulteriuras
mesiras per dumagnar dapli giuvenils e
giuvens creschids a 'urna.

